Bæjarráð  Hveragerðisbæjar


Fundargerð 507. fundar


Ár 2009, fimmtudaginn 30. september  kl. 8:30 kom bæjarráð saman til fundar á skrifstofu bæjarins.

Mættir voru:  Guðmundur Þór Guðjónsson, Unnur Þormóðsdóttir og Róbert Hlöðversson.
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Guðmundur Þór Guðjónsson,  formaður, setti fund og stjórnaði.  
Leitaði hann eftir athugasemdum við fundarboð en engar komu fram.

Eftirfarandi fært til bókar:   
1. Bréf sem borist hafa frá:
1.1. Kvenfélagasambandi Íslands frá 18. september 2009.


Í bréfinu eru kynntar ályktanir Kvenfélagasambands Íslands sem samþykktar voru á landsþingi sambandsins. Ályktanirnar eru um lýðheilsu og umhverfismál.
Lagt fram til kynningar. 

1.2. Umhverfisráðuneytinu frá 22. september 2009.
Í bréfinu er kynnt Umhverfisþing sem haldið verður á Hilton Reykjavík Nordica dagana 9.-10. október.
Lagt fram til kynningar.
1.3. Samgönguráðuneytinu frá 22. september 2009.
Bréfið er afrit af bréfi til ábúanda á Friðarstöðum þar sem þeim er kynnt að ráðuneytið líti svo á að málsástæða þeirra fyrir stjórnsýsluákæru á Hveragerðisbæ sé ekki lengur fyrir hendi og málinu því lokið af hendi ráðuneytisins.
Lagt fram til kynningar. 
1.4. Samgönguráðuneytinu frá 22. september 2009.
Í bréfinu er óskað eftir frekari gögnum vegna stjórnsýsluákæru vegna ráðningar í stöðu deildarstjóra við grunnskólann í Hveragerði.
Bæjarstjóra falið að senda umræddar upplýsingar og skýringar. 
1.5. Skólaskrifstofu Suðurlands frá 23. september 2009.
Í bréfinu er lagt fram álit skólasálfræðings  vegna skólagöngu barns úr Hveragerði í Vallaskóla á Selfossi. 
Á grundvelli framangreinds álits samþykkir bæjarráð að nemandinn fái að stunda nám í Vallaskóla.
2. Starfsmanna málefni:

2.1. Starfsmannamál við leikskólann Óskaland.

Lagt fram bréf frá leikskólastjóra þar sem hún mælir með ráðningu tveggja aðila við leikskólann Óskaland.
Bæjarráð samþykkir ráðningarnar.
2.2. Starfsmannamál við Upplýsingamiðstöðina.

Lagt fram bréf frá forstöðumanni Upplýsingamiðstöðvar þar sem hún mælir með ráðningu starfsmanns vegna fæðingarorlofs.
Bæjarráð samþykkir ráðninguna.
3. Tæknileg málefni:

3.1. Sorphirða / endurvinnsla í Hveragerði.

Lögð fram drög af samningi við Íslenska Gámafélagið ehf um Sorphirðu/endurvinnslu í Hveragerði sem byggir á svokölluðu 3. tunnu kerfi.   
Meirihluti bæjarráðs samþykkir að vísa samningnum til samþykktar í bæjarstjórn en á þeim saman fundi myndi forstjóri Íslenska gámafélagsins kynna fyrirkomulagið og framtíðarskipulag fyrir bæjarfulltrúum. 

Greinargerð:

Með samningnum eru lagðar fram upplýsingar um kostnað við þriggja tunnu kerfið en það byggir á stóraukinni flokkun bæjarbúa sem framvegis myndu þá þurfa að flokka lífrænt og endurvinnanlegt sorp frá því sem óhjákvæmilega fer til urðunar.  Það er ljóst að hækka þarf álögð gjöld bæjarbúa vegna þessa um rétt rúmar tíu þúsund krónur en frá því dregst sú upphæð sem fjölmargir bæjarbúar greiða nú þegar vegna grænu tunnunnar.  Mánaðarlegur kostnaðarauki bæjarbúa ætti því ekki að verða meiri en 900 kr á mánuði en í mörgum tilfellum tæplega 600 krónur.  Með aukinni flokkun eru Hvergerðingar að bregðast við því ófremdarástandi sem óhjákvæmilega mun skapast við lokun urðunarstaðarins að Kirkjuferju og þeim stóraukna kostnaði sem ella myndi falla á bæjarbúa þegar aka þarf með óflokkað sorp til urðunar í Álfsnesi frá og með 1. desember.  Aukin flokkun samræmist auk þess afar vel þeim hugmyndum sem lagðar hafa verið fram um Hveragerði sem umhverfisvænan heilsubæ, en unnið er að Græn fána verkefni innan Grunnskólans auk þess sem mannvirkja- og umhverfisnefnd vinnur nú að Green globe vottun bæjarfélagsins.  Stefnt er að upptöku hins nýja kerfis þann 1. desember 2009. 
Róbert á móti með eftirfarandi bókun.

Minnihlutinn hefur áður gagnrýnt þau vinnubrögð sjálfstæðismanna að ganga til einhliða samninga við Íslenska gámafélagið án þess að bjóða verkin út. Undirritaður bendir á fyrri bókanir minnihlutans þar sem fram kemur að samkvæmt lögum um opinber innkaup beri sveitafélög að bjóða út verk að þessari stærðargráðu. Framlagður samningur Hveragerðisbæjar við Íslenska gámafélagið felur í sér meira 60%  kostnaðarauka fyrir bæjarbúa og í ljós þess er eðlilegt að leitað sér tilboða frá fleiri þjónustuaðilum á þessu sviði.  Því greiðir undirritaður atkvæði gegn þessum samningi. 



Róbert Hlöðversson
Kl. 9:10 var gert fundarhlé. 

Kl.  9:29 hélt fundur áfram. 

3.2. Yfirlit yfir tjónabætur og viðgerðir vegna tjóna eftir jarðskjálftann.
Lagt fram yfirlit yfir tjónabætur sem fengist hafa vegna tjóna eftir jarðskjálftann og hvernig staða viðgerða er. 
Lagt fram til kynningar. 

4. Fjárhagsleg málefni:

4.1. Minnisblað bæjarstjóra v. Sólborgarsvæðis frá 28. september 2009.
Lagt fram minnisblað frá bæjarstjóra vegna kaupa á landi austan Varmár (Sólborgarsvæðinu).
Bæjarráð samþykkir tillögur bæjarstjóra um kaup á undirbúningsvinnu,  skipulagi og rannsóknum á Sólborgarsvæðinu fyrir 62,5 mkr.  Með kaupunum eignast Hveragerðisbær aftur allt það landi sem hér um ræðir eða um 80 ha spildu austan Varmár.  Um leið fellur niður samstarfssamningur og viðaukasamningur milli aðila um uppbyggingu á umræddu landi. Kaupsamningur og afsal mun verða lagt fram til samþykktar á fundi bæjarstjórnar í næstu viku og þá mun einnig liggja fyrir með hvaða hætti kaupin verða fjármögnuð.  

5. Verkfundagerðir:

5.1. Gatnagerð Hveragerði 2009  frá 28. september  2009.



Fundargerðin samþykkt samhljóða. 

6. Fundargerðir til kynningar:

6.1. Stjórnar Atvinnuþróunarfélags Suðurlands frá 22. september 2009.


 

Fundargerð upp lesin og samþykkt. 

Fleira ekki gert og fundi slitið kl. 10:00

Guðmundur Þór Guðjónsson, (sign)



Róbert Hlöðversson,  (sign.)


Unnur Þormóðsdóttir, (sign)


Aldís Hafsteinsdóttir, (sign.)


Helga Kristjánsdóttir, (sign)

